
Kamran Əliyev: Yeni mərhələdə Azərbaycan və 
Türkiyə prokurorluqları arasında münasibətlərin 
daha da intensivləşməsi üçün kifayət qədər əsaslar var

Bu sözləri Türkiyə Respubli-
kasına rəsmi səfərdə olan Azərbaycan 
Respublikasının Baş prokuroru Kamran 
Əliyev AZƏRTAC-ın xüsusi müxbirinə 
müsahibəsində deyib. 

Görüşlərdə mühüm məsələlərin 
müzakirə olunduğunu və əhəmiyyətli 
qərarların qəbul edildiyini vurğulayan 
Baş prokuror bildirib: “Müzakirə etdi-

yimiz təklifləri Türkiyə Prezidenti ilə 
görüşümüzdə də səsləndirdik. Bunlar 
nədən ibarətdir? Hesab edirik ki, yeni 
mərhələdə Azərbaycan və Türkiyə 
prokurorluqları arasında münasibətlərin 
daha da intensivləşməsi, daha faydalı 
olması üçün kifayət qədər əsaslar var. 
Təbii ki, bu, ilk növbədə, İkinci Qarabağ 

müharibəsinin nəticələri və sonrakı 
fəaliyyətlərimizlə bağlıdır. Qərara aldıq 
ki, gələcəkdə münasibətlərimizi həm 
ikitərəfli formatda, həmçinin beynəlxalq 
qurumlar çərçivəsində inkişaf etdirək. 
Ən mühüm məsələlərdən biri odur ki, 
həmkarım, Türkiyənin Baş prokuroru 
Bəkir Şahinlə qarşıdakı illərdə türkdilli 
ölkələrin Baş Prokurorları Şurasının 
yaradılması üzərində işləmək və türkdilli 
ölkələrin baş prokurorlarının illik ümumi 
konfransının keçirilməsini təşkil etmək 
barədə razılığa gəldik. Hesab edirik ki, 
bu, çox mühüm əhəmiyyət kəsb edən 
məsələdir. Təbii ki, digər məsələlər 
də müzakirə olundu. Konkret cinayət 
işləri üzrə əməkdaşlıq, ekstradisiya 
məsələləri müzakirə edildi. Hesab 
edirəm ki, bizim faydalı əməkdaşlığımız 
həm dövlətlərimizin, həm xalqlarımızın 
və həm də hər iki dövlətin prokurorluqla-
rının mənafeyinə xidmət edir”.

“Hesab edirəm ki, səfərimiz 
kifayət qədər uğurlu oldu. 
Azərbaycanın hüquq-mühafizə orqan-
ları ilə Türkiyənin, xüsusilə Türkiyə 
Ali Məhkəməsinin Baş Prokurorluğu 
ilə əməkdaşlığın dərinləşdirilməsinə 
dair müzakirələrimiz oldu, fikir və 
təkliflərimizi bir-birimizə bildirdik. 
Bildiyiniz kimi, səfər çərçivəsində 
Türkiyə Prezidenti Rəcəb Tayyib 
Ərdoğan tərəfindən qəbul edildik”. 

Bəkir Şahin: Azərbaycanın və Türkiyənin 
Baş prokurorluqları arasında əməkdaşlıq 

bundan sonra da davam etdiriləcək

Bu fikirləri Türkiyə Ali Məhkəməsinin 
Baş prokuroru Bəkir Şahin 
müsahibəsində deyib. 

Azərbaycan Prokurorluğunun 
əməkdaşlarının Türkiyədə təcrübə 
keçdiklərini vurğulayan Bəkir Şa-
hin qeyd edib: “Akademiyamızda 
Azərbaycandan gələn prokurorluq 
əməkdaşları təcrübə keçirlər. Həmin 
əməkdaşların bilik və təcrübələrinin 
artırılması məqsədilə onlar Türkiyə Ali 

Məhkəməsinin Baş Prokurorluğunda 
da təcrübə prosesi keçəcəklər. Bu 
istiqamətdə əməkdaşlığımız bundan 
sonra da davam etdiriləcək”.

Sabir ŞAHTAXTI, 
AZƏRTAC-ın xüsusi müxbiri

Ankara

“Bildiyiniz kimi, Azərbaycanın Baş prokuroru Kamran Əliyev 
Beynəlxalq Prokurorlar Assosiasiyasının sədr müavinidir. Dünya ölkələri 
Baş prokurorlarının iştirakı ilə 2023-cü ildə Ankarada beynəlxalq tədbirin 
keçirilməsinə dair layihəmiz var. Bunu həyata keçirmək üçün Baş pro-
kuror Kamran Əliyev əlindən gələni edəcək, biz də dəstək verəcəyik. 
 2023-cü il Türkiyə Respublikasının quruluşunun yüzüncü ildönümüdür”.

“Zəfər salnaməsi”

Bildirilib ki, kitabda 
Prezident, Müzəffər Ali Baş 
Komandan İlham Əliyevin 
rəhbərliyi ilə Azərbaycanın 
diplomatiya və informasiya 
cəbhələrində qətiyyətli 
mübarizə aparması, şanlı 
Ordumuzun 44 günlük Vətən 
müharibəsi zamanı xilaskarlıq 
missiyasını şərəflə yerinə 
yetirməsi nəticəsində tarixi 
ədalətin bərpa olunması 
və digər mühüm məsələlər 
əksini tapıb.

Azərbaycanın Vətən 
müharibəsi zamanı 
möhtəşəm qələbə 
qazanması, uzun müddətdir 
Ermənistanın işğalı altında 
qalmış torpaqlarımızın 
azad edilməsi, ölkəmizin 
ərazi bütövlüyünün və tarixi 
ədalətin bərpa olunması, 
heç şübhəsiz, xalqımızın 
çoxəsrlik dövlətçilik tarixinin 
ən şərəfli səhifələrindən 
biridir. Qüdrətli Azərbaycan 
Ordusunun 44 günlük 
qələbə yürüşü nəticəsində 
yazılan şanlı qəhrəmanlıq 
dastanı unudulmaz zəfər 
salnaməsi olmaqla yanaşı, 
dünya hərb tarixinə düşən 
nadir nümunədir. Əlbəttə, 
ölkəmizin bu tarixi nailiyyəti 
təsadüfi xarakter daşımır 
və ötən müddət ərzində 
həm ordu quruculuğu 
sahəsində, həm diplomatiya 
cəbhəsində görülən işlərin, 
eyni zamanda, beynəlxalq 
informasiya müstəvisində 
Azərbaycan reallıqlarının 
sistemli və məqsədyönlü 
şəkildə təbliğinin nəticəsidir. 

O da xüsusi olaraq 
vurğulanmalıdır ki, 
Azərbaycanın bu qürurverici 
və əzəmətli qələbəsinin 
müəllifi xalqımızın ümummilli 
lideri Heydər Əliyevin layiqli 
davamçısı Prezident İlham 
Əliyevdir. Dövlətimizin 
başçısının hərb meydanında 

müzəffər sərkərdə, diplomatik 
cəbhədə mahir strateq 
nümunəsi ortaya qoymaqla 
yanaşı, informasiya 
müharibəsində Azərbaycanın 
haqq-ədalət səsi oldu, 
qətiyyətlə və cəsarətlə 
bütün təzyiqləri dəf etdi, 
xalqın dəstəyindən güc alan 
prinsipial lider kimi mübarizlik 
rəmzinə çevrildi. Prezident 
İlham Əliyev ötən müddət 
ərzində hücum diplomatiyası 
həyata keçirməklə, müxtəlif 
beynəlxalq kürsülərdən tarixi 
həqiqətləri, Dağlıq Qarabağ 
münaqişənin tənzimlənməsi 
ilə əlaqədar vacib hüquqi  
və siyasi məsələləri 
diqqətə çatdırmaqla, 
dünya miqyasında ictimai 
rəyin Azərbaycanın lehinə 
dəyişməsini təmin etdi. Qeyd 
edilməsi vacib olan ən mühüm 
məsələlərdən biri budur ki, 
Azərbaycan Ordusunun 44 
günlük müharibə zamanı 
ardıcıl uğurlarına paralel 
olaraq, dövlətimizin başçısı 
dünyanın nüfuzlu nəşrlərinə 
müsahibələri, xalqa 
müraciətləri zamanı bütün 
reallıqları dünya ictimaiyyətinin 
diqqətinə çatdırdı, erməni 
yalanlarını ifşa etdi, anti-
Azərbaycan dairələrin 
qarayaxma kampaniyasını 
iflasa uğratdı. Bunun 
nəticəsidir ki, beynəlxalq 
mediada Azərbaycanın haqlı, 
ədalətli mövqeyini əks etdirən 
çoxlu sayda məlumatlar, 
təhlil xarakterli materiallar 
tirajlandı, müxtəlif süjetlər 
yayımlandı. Bu isə informasiya 
müharibəsində Azərbaycanın 
mütləq üstünlüyünü təmin 
edən mühüm amil oldu.

Bu gün də bəhs olunan 
məsələləri özündə ehtiva 
edən materiallar nəşr 
olunur, yerli və beynəlxalq 
auditoriyanın– geniş 
ictimaiyyətin diqqətinə 

təqdim edilir. Yeri gəlmişkən, 
Yeni Azərbaycan Partiyası 
tərəfindən bu günlərdə nəşr 
olunan “Zəfər salnaməsi” 
adlı kitabda Azərbaycan 
Prezidenti İlham Əliyevin 
rəhbərliyi ilə diplomatiya və 
informasiya cəbhələrində 
apardığı uğurlu və qətiyyətli 
mübarizə, Azərbaycan 
Ordusunun 44 günlük 
müharibə zamanı döyüş 
meydanında öz sözünü 
deməsi və xilaskarlıq 
missiyasını şərəflə yerinə 
yetirməsi ilə əlaqədar 
məsələlər öz əksini tapıb.

“Şərq-Qərb” mətbəəsində 
işıq üzü görən 536 səhifəlik 
nəşrdə Prezident, müzəffər Ali 
Baş Komandan İlham Əliyevin  
Azərbaycan həqiqətləri, 
müharibə reallıqları ilə bağlı 
dünyanın aparıcı televiziya 
kanallarına, informasiya 
agentliklərinə və qəzetlərinə 
verdiyi müsahibələr, 
Türkiyənin, eləcə də müxtəlif 
ölkələrin  hökumət və dövlət 
başçıları ilə  görüşləri zamanı 
çıxışları, Azərbaycan xalqına 
müraciətləri, xüsusilə də 
Şuşanın işğaldan azad 
olunması ilə əlaqədar Şəhidlər 
xiyabanından xalqımıza 
səslənməsi öz əksini tapıb. 
Ən əsası, kitabda müasir, 
müstəqil Azərbaycan 
dövlətinin qurucusu, ulu öndər 
Heydər Əliyevin “Şuşasız 
Qarabağ, Qarabağsız isə, 
ümumiyyətlə, Azərbaycan 
yoxdur!” fikirlərinin ardınca 
müzəffər Ali Baş Komandan 
İlham Əliyevin 44 günlük 
Vətən müharibəsi dövründə 
xalqa müraciətlərində yer 
alan, bu gün də fəxrlə ifadə 
etdiyimiz  “Bu gün böyük qürur 
hissi ilə deyə bilərik ki, Füzuli 
bizimdir, Cəbrayıl bizimdir, 
Zəngilan bizimdir, Qubadlı 
bizimdir, Ağdam bizimdir, 
Laçın bizimdir, Kəlbəcər 
bizimdir, Şuşa bizimdir, 
Qarabağ bizimdir, Qarabağ 
Azərbaycandır! Eşq olsun 
Azərbaycan xalqına! Yaşasın 
Azərbaycan!” sözlərinə yer 
verilib.

Yeri gəlmişkən, nəşrdə 
ilk olaraq Azərbaycan 
Respublikasının Prezidenti 
İlham Əliyevin Soçidə 
“Valday” Beynəlxalq 
Diskussiya Klubunun 
XVI illik iclasının plenar 
sessiyasında çıxışının yer 
alması müstəsna əhəmiyyətə 
malikdir. O mənada ki, 
Vətən müharibəsində əsas 
şüara çevrilən “Qarabağ 
Azərbaycandır və nida 
işarəsi!” çağırışı məhz bu 
sessiyada Prezident İlham 
Əliyev tərəfindən qətiyyətlə 
və cəsarətlə  bəyan edilmişdi.

Diqqətçəkən 
məqamlardan biri Prezident 

İlham Əliyevin bəzi nüfuzlu 
nəşrlərin, informasiya 
agentliklərinin və televiziya 
kanallarının jurnalistlərinin 
bəzən qərəzdən, bəzən isə 
məlumatsızlıqdan irəli gələn 
qeyri-adekvat suallarını 
səbirlə, təmkinlə, diplomatik 
tərzdə  cavablandırması, 
bu müsahibələri ilə  həm 
işğalçı Ermənistana, həm də 
dünyaya tarix, hüquq və qürur 
dərsi keçməsi oldu.  Məhz bu 
mühüm məqamlar da ətraflı 
şəkildə “Zəfər salnaməsi”ndə 
yer alıb.

Nəşr oxuculara, həmçinin 
dövlətimizin başçısı İlham 
Əliyevin və birinci xanım 
Mehriban Əliyevanın 1 
saylı Kliniki Tibbi Mərkəzdə 
müalicə olunan hərbçilərlə 
görüşünün mühüm 
məqamlarını çatdırıb. 
Həmin görüşdə Müzəffər 
Ali Baş Komandan İlham 
Əliyevin “Biz bu müharibəni 
şəhidlərimizin canı-qanı 
bahasına, hərbçilərimizin 
rəşadəti hesabına, 
dövlətimizin siyasəti hesabına 
qazanmışıq” sözləri 44 
günlük Vətən müharibəsində 
Azərbaycanın unudulmaz 
tarixi zəfərini təmin edən 
amillərin həm daxili, həm 
də beynəlxalq auditoriyanın 
diqqətinə çatdırılması 
baxımından çox önəmli fikirlər 
kimi nəşrdə əks olunub.

Kitabda dövlətimizin 
başçısı, Müzəffər Ali Baş 
Komandan İlham Əliyevin 
və birinci xanım Mehriban 
Əliyevanın işğaldan azad 
edilmiş torpaqlarımıza 
səfərlərinə də geniş yer ayrılıb.

“Zəfər salnaməsi” Bakının 
Azadlıq meydanında Vətən 
müharibəsində şanlı qələbəyə 
həsr olunmuş Zəfər paradı 
ilə tamamlanıb. Bu hissədə 
dövlətimizin başçısının dərin 
məzmunlu nitqi və tarixi 
əhəmiyyətə malik fikirləri öz 
əksini tapıb.

Bunlarla yanaşı, ölkə 
Prezidentinin işğal altında 
olan torpaqlarımızın bir-
birinin ardınca işğaldan azad 
edilməsi ilə bağlı “Twitter” 
səhifəsində paylaşdığı 
müjdəli xəbərlər də kitabın 
səhifələrini bəzəyir.

Bir sözlə, “Zəfər 
salnaməsi” Azərbaycanın 
tarixi ədalətin bərpası 
uğrunda mübarizəsi 
ilə əlaqədar faktların 
öyrənilməsinə və möhtəşəm 
qələbəmizlə bağlı 
həqiqətlərin təbliğinə imkan 
verən çox əhəmiyyətli, 
zəruri informasiyalarla 
zəngindir. Nəşr, bütövlükdə, 
Azərbaycanın tarixi zəfərinin 
ayrı-ayrı məqamlarını özündə 
əks etdirən dəyərli, zəngin və 
mötəbər mənbədir.

Azərbaycanın Baş nazirinin rəhbərlik etdiyi 
nümayəndə heyəti Anıtqəbri ziyarət edib

Türkiyədə rəsmi səfərdə olan 
Azərbaycan Respublikasının 
Baş naziri Əli Əsədovun 
rəhbərlik etdiyi nümayəndə 
heyəti fevralın 18-də Anıtqəbri 
ziyarət edib və Atatürkün məzarı 
önünə əklil qoyub. 

Baş nazir Anıtqəbir muzeyi ilə tanış 
olub, xatirə kitabına ürək sözlərini yazıb.

Sabir ŞAHTAXTI, 
AZƏRTAC-ın xüsusi müxbiri

Ankara

Yeni Azərbaycan Partiyası (YAP) tərəfindən Azərbaycanın 
44 günlük Vətən müharibəsində şanlı qələbəsindən bəhs edən 
“Zəfər salnaməsi” kitabı nəşr olunub.

Bu barədə AZƏRTAC-a YAP-ın mətbuat xidmətindən məlumat 
verilib. 

Türkiyədən gələn klinik psixoloqlar Gəncə və 
Bərdə  şəhərlərində də fəaliyyətə başlayacaqlar 

Vətən müharibəsi ilə əlaqədar psixoloji 
problemlər yaşayan qazilərimizin, o cümlədən, 
doğmalarını itirmiş şəhid ailəsi üzvlərinin, erməni 
terrorundan fiziki və mənəvi zərər görmüş 
insanların psixoloji reabilitasiyasının daha səmərəli 
təşkili məqsədilə Fövqəladə Hallar Nazirliyinin 
(FHN) dəvəti ilə qardaş Türkiyədən ölkəmizə gələn 
peşəkar klinik-psixoloq və psixoterapevtlərdən 
ibarət qrup fəaliyyətini uğurla davam etdirir. 
Qrupun üzvləri artıq bir aya yaxındır ki, nazirliyin 
psixoloqları ilə birgə paytaxtda çalışırlar.

FHN-in mətbuat 
xidmətindən AZƏRTAC-a 
bildiriblər ki, Türkiyədən olan 
psixoloq mütəxəssislərin işti-

rakı ilə Bakı ilə yanaşı, fevral-
dan etibarən Gəncə və Bərdə 
şəhərlərində də müharibədən 
və erməni terrorundan fiziki 

və mənəvi zərər görmüş 
vətəndaşlarımızın psixoloji 
reabilitasiyası işinə başlanı-
lacaq. 

Bu regionlarda yaşayan 
vətəndaşlar qeydiyyat üçün 

FHN-in 112 – qaynar telefon 
xəttinə zəng edə bilərlər.

Psixoloq-mütəxəssislərin 
qəbulu ödənişsiz həyata 
keçirilir.

Azərbaycan  Respublikası Nazirlər  Kabinetinin  Qərarı
№  35                                                                                                                      Bakı şəhəri,  16  fevral  2021-ci il

“Vergi orqanlarının vəzifəli 
şəxslərinə verilən xidməti vəsiqənin 
nümunəsinin təsdiq edilməsi barədə” 
Azərbaycan Respublikası Nazirlər 
Kabinetinin 2002-ci il 5 mart tarixli 38 
nömrəli Qərarında dəyişiklik edilməsi 
haqqında

“Azərbaycan Respublikası İqtisa-
diyyat Nazirliyinin fəaliyyətinin təmin 
edilməsi və “Azərbaycan Respublika-
sının İqtisadiyyat Nazirliyi haqqında 
Əsasnamə”nin təsdiqi və “Azərbaycan 
Respublikası İqtisadiyyat Nazirliyi-
nin fəaliyyətinin təmin edilməsi və 

“Azərbaycan Respublikası İqtisa-
di İnkişaf Nazirliyinin fəaliyyətinin 
təkmilləşdirilməsi ilə bağlı tədbirlər 
haqqında” Azərbaycan Respublikası 
Prezidentinin 2006-cı il 28 dekabr tarixli 
504 nömrəli Fərmanında dəyişikliklər 
edilməsi barədə” Azərbaycan Respub-
likası Prezidentinin 2014-cü il 20 fevral 
tarixli 111 nömrəli Fərmanında dəyişiklik 
edilməsi haqqında” Azərbaycan Res-
publikası Prezidentinin 2019-cu il 30 
dekabr tarixli 911 nömrəli Fərmanında 
dəyişiklik edilməsi barədə” Azərbaycan 
Respublikası Prezidentinin 2020-ci il 

12 may tarixli 1017 nömrəli Fərmanının 
9.3-cü bəndinin icrasını təmin etmək 
məqsədilə Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər 
Kabinetinin 2002-ci il 5 mart tarixli 38 
nömrəli Qərarı (Azərbaycan Respublika-
sının Qanunvericilik Toplusu, 2002, № 
3, maddə 142) ilə təsdiq edilmiş “Vergi 
orqanlarının vəzifəli şəxslərinə verilən 
xidməti vəsiqənin nümunəsi” yeni redak-
siyada təsdiq edilsin (əlavə olunur). 

Əli ƏSƏDOV 
Azərbaycan Respublikasının Baş naziri

Azərbaycanda koronavirusdan 155 nəfər sağalıb, 
145 yeni  yoluxma faktı qeydə alınıb

 � Azərbaycan Respublikasında koronavirus infeksiyasından 
155 nəfər müalicə olunaraq sağalıb, 145 yeni  yoluxma faktı qeydə 
alınıb.

Nazirlər Kabineti yanında ope-
rativ qərargahdan verilən məlumata 
görə,  COVID-19 üçün götürülən analiz 
nümunələri müsbət çıxmış 3 nəfər vəfat 

edib. 
Hazırkı dövrədək ölkəmizdə  232 

min 636 nəfərin koronavirus infeksiya-
sına yoluxması faktı müəyyən edilib. 

Onlardan 227 min 271 nəfər müalicə 
olunaraq sağalıb, 3190 nəfər vəfat edib. 
Aktiv xəstə sayı 2175 nəfərdir.

Ötən müddət ərzində 2 milyon  528 
min 610 test aparılıb. Bugünkü test sayı 
isə  7216-dır.

“Xalq qəzeti”

Qeyd: Qərara edilmiş əlavələrin tam mətni ilə www.nk.gov.az və www.xalqqazeti.com saytlarında tanış ola bilərsiniz.

